КОМИ РЕСПУБЛИКАСА ЮРАЛЫСЬЛÖН
ИНДÖД
Коми Республикаын канму национальнӧй политика збыльмӧдан юкӧнын

канмусянь отсӧг сетӧм йылысь
Ставроссияса гражданалысь асвежӧртӧмсӧ да пытшкӧсса ӧтувъялунсӧ зумыдмӧдӧм, Коми Республикаын войтыркостса да национальнӧй йитӧдъяс бурмӧдӧм, Коми Республика мутасын олысь войтырлысь этнокультурнӧй аслыспӧлӧслунсӧ видзӧм да сӧвмӧдӧм могысь шуа:

1. Индыны 2013 воын канму национальнӧй политика збыльмӧдан юкӧнын Коми Республикаса Юралысьлысь грантъяс.

2. Урчитны, мый Коми Республикаса Юралысьлӧн грантъяс мынтӧм вылӧ став сьӧм ыдждаыс артавсьӧ 6,5 млн.шайт.

3. Коми Республикаса Веськӧдлан котырлы вынсьӧдны:

1) 2013 воын канму национальнӧй политика збыльмӧдан юкӧнын Коми Республикаса Юралысьлысь грантъяс шедӧдӧм вылӧ конкурс нуӧдан пӧрадок йылысь положение;

2) Канму национальнӧй политика збыльмӧдан юкӧнын Коми Республикаса Юралысьлысь грантъяс шедӧдӧм вылӧ конкурсын вермысьясӧс да сэтчӧ пырысьясӧс индӧм кузя сӧвет йылысь положение;

3) Канму национальнӧй политика збыльмӧдан юкӧнын Коми Республикаса Юралысьлысь грантъяс конкурс подув вылын сетан пӧрадок йылысь положение.

4. Тайӧ Индӧд збыльмӧдӧм бӧрся видзӧдны Коми Республикаса Юралысьӧс Медводдза вежысь А.Л. Черновлы.
Коми Республикаса Юралысь

